
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

ᑲᑎᒪᔾᔪᑎᒥᓃᑦ:  ᓇᓪᓕᐅᓯᒪᔪᒥᒃ ᑲᑎᒪᓂᖅ RM002−2012 

 

ᐃᖃᓗᐃᑦ, ᔫᓂ 11, 2012 

 

ᑲᑎᒪᔨᐅᖃᑕᑦ ᐊᒻᒪᓗ ᐃᖅᑲᓇᐃᔭᕐᑏᑦ ᐱᖃᑕᐅᔪᑦ: 

 

ᐲᑕ ᑯᓱᒐᖅ ᑲᑎᒪᔨᐅᖃᑕᖅ, ᐊᒻᒪᓗ ᐃᑦᓯᕙᐅᑕᐅᑲᐃᓐᓇᕐᑐᖅ 

ᕼᐋᕆ ᕙᓚᐅᕋᑎ ᑲᑎᒪᔨᐅᖃᑕᖅ 

ᒫᓇᓯ ᐊᐅᓪᓚᕿᐊᖅ ᑲᑎᒪᔨᐅᖃᑕᖅ 

ᐲᑕ ᖃᔫᑎᓐᓄᐊᖅ ᐊᖓᔪᑦᑎᖅ ᑲᑎᒪᔨᐅᖃᑕᖅ 

ᕋᐃᒪᓐ ᓂᖏᐅᑦᓯᐊᖅ ᑲᑎᒪᔨᐅᖃᑕᖅ 

ᕗᐃᓐᔅᑕ ᕕᓚᑐᕆ ᑲᑎᒪᔨᐅᖃᑕᖅ 

 

ᔨᒻ ᓅᑉᐳᓪ ᑐᑭᒧᐊᕐᑎᑦᓯᔨᕐᔪᐊᖅ 

ᑏᕝ ᕌᔾᔪᕐᔅ ᑐᑭᒧᐊᕐᑎᑦᓯᔨ ᑮᓇᐅᔭᓕᕆᓂᕐᒧᑦ ᐊᒻᒪᓗ ᐸᐃᑉᐹᓕᕆᓂᕐᒧᑦ 

ᕇᐱᑲ ᔨᐊᐱᓴᓐ ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ 

ᓯᐊᕋ ᓯᐱᓐᓱᕐ ᓄᓇᒥᐅᑕᕐᓂᒃ ᐆᒪᔪᓕᕆᔨ 

ᐋᓇ ᒪᒡᒋᐅᕋ ᐃᒪᕐᒥᐅᑕᕐᓂᒃ ᐆᒪᔪᓕᕆᔨ 

ᓰᓚ ᐳᒃᑭᐊᖅ ᓚᒻᔅᑕᓐ ᐆᒪᔪᓕᕆᓂᕐᒧᑦ ᑐᓴᐅᒪᒃᑲᐃᔨ/ᐸᐃᑉᐹᓕᕆᔨ 

ᒪᐃᑯᓪ ᑎ’ᐃᓴ ᐆᒪᔪᓕᕆᔨᕐᔪᐊᓂ ᒪᓕᒐᓕᕆᔨ 

ᐄᕕ ᐊᒪᕈᐊᓕᒃ ᑐᓵᔨ 

ᓛᓱᕋᔅ ᐋᕆᐊᒃ ᑐᓵᔨ 

 

ᐊᑐᐃᓐᓇᐅᖏᑦᑐᑦ: 

 

ᐃᑦᓯᕙᐅᑕᖅ ᐃᓄᖃᙱᑦᑐᖅ 

ᑲᓇᑕᒥ ᐆᒪᔪᓕᕆᔨᕐᔪᐊᑦ ᑎᒃᑯᐊᒐᖓ ᐃᓄᖃᙱᑦᑐᖅ 

 

ᐊᓯᖏᑦ ᐱᖃᑕᐅᔪᑦ ᖃᖓᑐᐃᓐᓇᒃᑯᑦ: 

 

ᑮᔅ ᐱᐊᓕ ᑐᑭᒧᐊᕐᑎᑦᓯᔨᐅᑲᐃᓐᓇᕐᑐᖅ − ᐃᒪᕐᒥᐅᑕᓕᕆᔩᑦ ᑲᓇᓐᓇᖓᓂ 

ᐊᒫᓐᑕ ᑰᕆ ᐃᒪᕐᒥᐅᑕᓕᕆᔩᑦ ᑲᓇᑕᒥ (ᐃᒪᕐᒥᐅᑕᓕᕆᔩᑦ) 

ᑯᕆᔅ ᓘᐃᔅ ᐃᒪᕐᒥᐅᑕᓕᕆᔩᑦ ᑲᓇᑕᒥ (ᐃᒪᕐᒥᐅᑕᓕᕆᔩᑦ) 

ᓵᕐᓚᑦ ᓵᑭ ᐃᒪᕐᒥᐅᑕᓕᕆᔩᑦ ᑲᓇᑕᒥ (ᐃᒪᕐᒥᐅᑕᓕᕆᔩᑦ) 

ᔪᐃᔭ ᒫᕐᑕᓐ ᐃᒪᕐᒥᐅᑕᓕᕆᔩᑦ ᑲᓇᑕᒥ (ᐃᒪᕐᒥᐅᑕᓕᕆᔩᑦ) 

ᓴᐃᔪᓛ ᐃᑭᓪᓗᐊᖅ ᐃᒪᕐᒥᐅᑕᓕᕆᔩᑦ ᑲᓇᑕᒥ (ᐃᒪᕐᒥᐅᑕᓕᕆᔩᑦ) 

ᐹᓪ ᐃᕐᖓᐅᑦ ᓄᓇᕗᑦ ᑐᙵᕕᒃ ᑎᒥᖓᑦ 

 

1. ᐱᒋᐊᕐᑐᑦ 

 

ᐃᑦᓯᕙᐅᑕᐅᑲᐃᓐᓇᕐᑐᖅ ᐱᒋᐊᕐᑎᑦᓯᓚᐅᕐᐳᖅ ᑲᑎᒪᓂᕐᒥᒃ. 

 

2. ᒪᑐᐃᕐᑎᓪᓗᒍ ᐅᖃᐅᓯᑦᓴᑦ ᐊᒻᒪᓗ ᖃᐅᔨᒃᑲᐃᔾᔨᒍᑏᑦ 

 

ᐃᑦᓯᕙᐅᑕᐅᑲᐃᓐᓇᕐᑐᖅ ᐃᓘᓐᓇᖏᓐᓂᒃ ᐱᖃᑕᐅᔪᓂᒃ ᖃᐅᔨᒃᑲᐅᔾᔨᖁᔨᓚᐅᕐᐳᖅ ᑭᒃᑰᒻᒪᖔᕐᒥᒃ. 

 

  



3. ᑲᑎᒪᔾᔪᑎᑦᓴᑦ:  ᕿᒥᒡᕈᔭᑦ ᐊᒻᒪᓗ ᐊᖏᕐᑕᑦ 

 

ᑲᑎᒪᔩᑦ ᐱᒋᐊᕐᑎᑦᓯᓚᐅᕐᐳᑦ ᐊᖏᕈᒪᓪᓗᒋᑦ ᑲᑎᒪᔾᔪᑎᑦᓴᑦ ᑕᐃᒫᒃ ᑎᑎᕋᕐᓯᒪᒻᒪᑕ. 

 

ᑲᑎᒪᔩᑦ ᐃᓱᒪᓕᐅᓚᐅᕐᐳᑦ ᐊᖏᕈᒪᓪᓗᒋᑦ ᓇᓪᓕᐅᓯᒪᔪᒥᒃ ᑲᑎᒪᓂᕐᒥ ᑲᑎᒪᔾᔪᑎᑦᓴᑦ, 002−2012, ᑕᐃᒫᒃ 

ᑎᑎᕋᕐᓯᒪᒻᒪᑕ.  (ᐱᖁᔨᕗᖔᕈᑦ RM2012−     ) 

 

4. ᐃᒪᕐᒥᐅᑕᓕᕆᔩᑦ ᑲᓇᑕᒥ:  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

 

ᑯᕆᔅ ᓘᐃᔅ ᐅᖃᓕᒫᓚᐅᕐᐳᖅ ᐅᓂᒃᑳᕈᒻᒥᒃ ᐱᔾᔪᑎᓪᓗᒍ ᒫᒡᒍᕋᑦ ᑐᕆᑉᐳᓪ ᐃᒪᕐᒥᐅᑕᓕᕆᔨᓂᒃ ᕗᐃᓂᐲᒡᒥ.  ᑖᓐᓇ 

ᐱᔾᔪᑎᖃᕐᑐᖅ ᖃᐅᔨᓴᕐᓂᕐᒥᒃ ᐱᒋᐊᕋᔭᕐᑐᒥᒃ ᔪᓚᐃ 26, 2012 ᕼᐋᓕᕚᒃᔅᒥ ᐊᒻᒪᓗ ᐱᔭᕇᕐᓗᓂ ᐊᐅᒡᒍᔅᑎ 22 

ᐃᖃᓗᓐᓂ. 

 

ᑯᕆᔅ ᓘᐃᔅ ᓇᓗᓇᐃᕐᓯᓚᐅᕐᐳᖅ ᐱᑕᖃᕐᒪᑦ ᓄᑖᙳᕆᐊᕈᑎᓂᒃ ᑐᓂᔭᖏᓐᓂᒃ ᒫᒡᒍᕋᑦ ᑐᕆᑉᐳᓪ ᑕᐃᒪᙵᑦ ᐅᓂᒃᑳᕈᑦ 

ᑎᑎᕋᕐᑕᐅᓂᕐᒪᑦ ᐃᓚᒋᔭᐅᓂᐊᕐᑐᓂ ᑲᑎᒪᓂᕐᒧᑦ ᐸᐃᑉᐹᖃᐅᑎᓂ. 

 

ᖃᐅᔨᓴᕐᓂᖅ ᐱᔭᕇᕐᑕᐅᓛᕐᑐᖅ ᑲᓇᑕᒥ ᐅᒥᐊᕐᔪᐊᓕᕆᔩᑦ ᐅᒥᐊᕐᔪᐊᖓᓂ, ᕼᐊᑦᓴᓐ ᐊᑎᖓ ᐅᒥᐊᕐᔪᐊᖅ, ᑕᐃᑲᓂ 

ᐊᐅᓚᔫᓄᑦ ᐊᔾᔨᓕᐅᕐᑕᐅᓛᕐᑐᖅ ᐃᖅᑲᖓ ᐊᒻᒪᓗ ᓄᐊᑦᓯᔪᖃᕐᓗᓂ ᖃᐅᔨᓴᕋᑦᓴᓂᒃ ᓇᓗᓇᐃᔭᐃᓗᓂ.  ᖃᐅᔨᓴᕐᓂᖅ 

ᑐᓴᕐᑎᑦᓯᒍᑕᐅᓯᒪᔪᑦ ᐊᖑᓇᓱᒃᑐᓕᕆᔨᓄᑦ ᑎᓴᒪᐅᔪᕐᑐᓂ ᓄᓇᓕᓐᓂ. 

 

ᓵᕐᓚᑦ ᓵᑭ ᐃᒪᕐᒥᐅᑕᓕᕆᔨᓂᒃ ᑲᓇᑕᒥ ᑕᒪᐅᙵᖁᔭᐅᓚᐅᕐᐳᖅ ᐃᑲᔪᖁᔭᐅᓪᓗᓂ ᑯᕆᔅ ᓘᐃᔅ ᐅᓂᒃᑳᖓᓂᒃ.  ᓵᑭ 

ᓇᓗᓇᐃᔭᐃᓚᐅᕐᐳᖅ ᐃᒫᒃ ᐊᖑᓇᓱᒃᑐᓕᕆᔩᑦ ᐸᓐᓂᕐᑑᖅᒥ, ᐃᒃᐱᐊᕐᔪᒃᒥ, ᒥᑦᑎᒪᑕᓕᒃᒥ, ᑭᒻᒥᕈᒻᒥ, ᐊᒻᒪᓗ 

ᑲᖏᕐᑐᒑᐱᒃᒥ ᑐᓂᓯᓚᐅᕐᑐᑦ ᐃᑲᔪᕈᑎᒥᓐᓂᒃ.  ᐊᒪᕈᖅ (ᐃᖃᓗᓐᓂ) ᐊᒻᒪᓗ ᐊᐅᓱᐃᑦᑐᖅᒥ ᐊᖑᓇᓱᒃᑐᓕᕆᔫᑦ 

ᑭᐅᓚᐅᙱᑦᑐᑦ.  ᕿᑭᖅᑕᕐᔪᐊᖅ ᕿᒥᒡᕈᔪᑦ ᑕᒪᑦᓱᒥᖓ. 

 

ᐅᖃᕐᑐᖃᓚᐅᕐᐳᖅ ᑕᒪᓐᓇ ᐊᑕᐅᓯᐊᕐᓗᓂ ᖃᐅᔨᓴᕐᓂᐅᓚᖓᒻᒪᑕ. 

 

ᐆᒪᔪᓕᕆᔨᕐᔪᐊᑦ ᒪᓕᒐᓕᕆᔨᖓᑦ ᑕᑯᖁᔨᓚᐅᕐᐳᖅ ᐃᓚᖓᓂ 5.2.37 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 

ᐊᖏᖃᑎᒌᒍᑏᑦ, ᑕᒡᕙᓂ ᓇᓗᓇᐃᔭᐃᔪᖅ ᐆᒪᔪᓕᕆᔨᕐᔪᐊᑦ ᑲᒪᒋᒋᐊᓕᖏᓐᓂᒃ ᖃᐅᔨᓴᕐᓂᒧᑦ. 

 

ᔫᓂ 12, 2012 ᖃᓄᐃᓐᓂᒥᓂᖏᑦ: 

 

ᐃᒪᕐᒥᐅᑕᕐᓂᐊᒐᕐᓂᒃ ᐆᒪᔪᓕᕆᔨ ᐅᓂᒃᑲᐅᔾᔨᓚᐅᕐᐳᖅ ᑲᑎᒪᔨᓂᒃ ᐱᔾᔪᑎᓪᓗᒋᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐱᓪᓗᒋᑦ 

ᐊᐱᖅᑯᑕᐅᓚᐅᕐᑐᑦ ᐱᓕᕆᒡᕕᖏᓐᓄᑦ ᐅᕙᓂ ᔫᓂ 11, 2012. 

 

5. ᐆᒪᔪᓕᕆᔨᕐᔪᐊᑦ ᑲᒪᒋᔭᑦᓴᖏᑦ:  ᐱᔾᔪᑕᐅᔪᑦ/ᐃᓱᒪᓕᐅᕈᑏᑦ 

 

a) ᓇᓐᓄᒐᑦᓴᓂᒃ ᐊᒥᐊᒃᑯᒥᓂᕐᓂᒃ ᑐᑦᓯᕋᐅᑏ 

 

ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᐅᖃᓕᒫᓚᐅᕐᐳᖅ ᐅᓂᒃᑳᕈᒻᒥᒃ ᐊᐅᓱᐃᑦᑐᖅᒥᐅᑦ ᓇᓐᓄᒐᑦᓴᓂᒃ ᐊᒥᐊᒃᑯᒥᓂᕐᓂᒃ 

ᑐᑦᓯᕋᐅᑎᖓᓂᒃ. 

 

ᐅᐃᕕᖅ ᐊᖑᓇᓱᒃᑐᓕᕆᔩᑦ ᐊᐅᓱᐃᑦᑐᖅᒥ ᑐᑦᓯᕋᕐᑐᑦ ᐊᑐᕈᒪᓪᓗᑎᒃ 10 ᐊᒥᐊᒃᑯᒥᓂᕐᓂᒃ ᑕᓪᓗᕈᑎᐅᑉ ᐃᒪᖓᓂ 

ᓇᓄᕐᓂᒃ ᒪᐅᖓ 2011−2012 ᐊᒡᕌᒍᒧᑦ (ᐱᔭᕇᕐᕕᓕᒃ ᔫᓂ 30, 2012). 

 

ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ ᐃᑲᔪᓚᐅᕐᑐᖅ ᐅᖃᕐᑐᓂ ᑲᑎᒪᔨᓄᑦ ᐃᒫᒃ ᐊᒥᐊᒃᑯᒥᓃᑦ ᐊᑖᓃᒻᒪᑕ ᐊᓯᔾᔨᑕᕐᑐᑦ 

ᐱᔭᑦᓴᑦ ᐋᕿᑦᓯᒪᓂᖏᑦ ᐊᑖᒍ ᓄᓇᕐᓂᒃ ᑎᑎᖅᑲᑦ ᑐᑭᓯᒪᖃᑎᒌᒍᑏᑦ.  ᐊᒥᐊᒃᑯᒥᓃᑦ ᐃᓚᖃᕐᑐᑦ 3ᓂᒃ ᓯᕗᓪᓕᕐᒥ 

ᐊᒡᕌᒍᒥ. 



ᐃᓱᒪᓕᐅᕈᑦ ᐅᖓᒡᕙᕆᐊᕐᑕᐅᓚᐅᕐᑐᖅ ᐅᕗᖓ ᑲᙳᓇᕐᑐᒃᑯᑦ ᑲᑎᒪᓂᖅ 005−2012. 

 

b) ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᖅ (ᓄᓇᓖᑦ ᖃᐅᔨᒪᒐᓱᐊᕐᓂᖏᑦ) 

 

ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ ᐅᖃᓕᒫᓚᐅᕐᐳᖅ ᐅᓂᒃᑳᕈᒻᒥᒃ ᐱᓪᓗᒋᑦ ᓄᓇᓖᑦ ᓇᒻᒥᓂᖅ 

ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᒃᑯᑦ ᐊᐅᓚᓂᐅᔪᑦ ᑲᒪᒋᔭᐅᓂᑯᑦ ᐅᕙᙵᑦ ᕖᕝᕗᐊᕆ 1, 2012 ᐅᕗᖓ ᐄᑉᕆᓕ 

30, 2012.  ᑖᒃᑯᐊ ᑐᓴᕋᑦᓴᑦ. 

 

ᓯᕗᓪᓕᕐᐹᖅ ᑐᓴᕐᑎᑦᓯᒍᑕᐅᔪᖅ ᑲᑎᒪᔨᓂᒃ ᐱᑕᖃᕐᒪᑦ ᐆᑦᑐᕋᐅᑎᓂᒃ ᓈᓴᐅᑏᑦ ᓄᐊᑕᐅᓂᖏᓐᓂᒃ ᐅᓪᓗᒥᒧᑦ, ᐊᒻᒪᓗ 

ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ ᐅᖃᐅᓯᖃᕈᓐᓇᕐᑐᑦ ᑖᒃᑯᓂᖓ ᑲᑎᒪᔨᓄᑦ. 

 

ᑐᑭᒧᐊᕐᑎᑦᓯᔨ ᐆᒪᔪᓕᕆᓂᕐᒧᑦ ᐅᖃᓕᒪᐅᓯᖃᓚᐅᕐᑐᖅ ᐱᒋᐊᕐᓂᒥᓂᖓᓂᒃ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᑕ 

ᐊᒻᒪᓗ ᖃᓄᖅ, ᑕᐃᑦᓱᒪᓂ 2006 ᐅᕗᖓ 2008, ᐅᖃᓕᒪᐅᓯᐅᖃᑦᑕᓚᐅᕐᒪᑦ ᖃᓄᐃᑦᑐᓂᒃ ᑲᒪᒍᓯᑕᖃᕐᓂᐊᕐᒪᖔᑦ 

ᑭᖑᓪᓕᕐᒥᒃ ᐊᖑᔭᓂᒃ ᖃᐅᔨᓴᕐᓂᕐᒥ.  ᐊᐅᔭᖓᓂ 2010 ᑕᒪᓐᓇ ᓄᓇᓕᓐᓂᒃ ᑐᙵᕕᖃᕐᑐᒥ ᖃᐅᔨᓴᕐᓂᖅ 

ᕿᒥᒡᕈᔭᐅᓚᐅᕐᑐᖅ ᐊᒻᒪᓗ ᐱᒋᐊᕐᑐᓂ ᔮᓐᓄᐊᕆ 2012ᒥ. 

 

ᑕᑯᓐᓇᑎᑦᓯᓕᓚᐅᕐᒥᔪᖅ ᑲᑎᒪᔨᓂᒃ ᐅᓂᒃᑳᒥᓂᖅ ᐃᓚᖏᓐᓂᒃ ᖃᐅᔨᔭᐅᓂᑯᓂᒃ ᐅᓪᓗᒥᒧᑦ, ᐆᑦᑐᕋᐅᑎᒋᓪᓗᒍ ᐊᕐᕕᐊᑦ.  

ᐅᖃᓚᐅᕐᑐᖅ ᐊᐅᐸᕐᑐᓂᒃ ᑕᕐᓴᓖᑦ ᐆᒪᔪᕐᕕᒥᓂᐅᒋᐊᖏᑦ ᑎᑎᕋᕐᑕᐅᒪᔪᑦ, ᐊᒻᒪᓗ ᐆᔭᐅᔭᑦ ᓯᒃᑭᑦᑕᐃᑦ ᓇᓗᓇᐃᕐᓯᔪᑦ 

ᑕᑯᒡᕕᒥᓂᐅᔪᓂᒃ ᐊᓯᖏᓐᓂᒃ ᐆᒪᔪᕐᓂᒃ.  ᓈᓴᐅᑏᑦ ᐊᒡᒍᕐᑕᐅᒪᔪᑦ ᑕᖅᑭᖏᑎᒍᑦ ᐊᒻᒪᓗᑦᑕᐅᖅ ᐊᔾᔨᒌᙱᑦᑐᑦ ᐆᒪᔪᑦ. 

 

ᖃᐅᔨᒍᒪᓚᐅᕐᑐᑦ ᑲᑎᒪᔩᑦ ᒪᑐᒥᖓ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᖅ ᐊᓚᒃᑲᐃᒍᑕᐅᖁᓪᓗᒍ 

ᓯᕗᓪᓕᕐᓂᒃ ᐅᓂᒃᑳᓂᒃ ᑐᓂᔭᐅᓂᐊᕐᑐᓂᒃ ᖃᖓᑐᐃᓐᓇᖅ ᐅᑭᐊᑦᓵᖑᓕᕐᐸᑦ.  ᐅᑯᐊᑐᐊᖅ ᐅᓂᒃᑳᑦ 

ᓇᓗᓇᐃᕐᑕᐅᒪᒻᒪᑕ ᑮᓇᐅᔭᕐᑐᕈᑎᖏᓐᓂ ᑭᖑᓪᓕᕐᐹᑦ ᐅᓂᒃᑳᑦ ᐱᔭᕇᕐᑕᐅᓂᐊᕆᐊᖏᑦ ᑭᖑᕐᖓᒍᑦ ᓈᓴᐅᑎᓂᒃ 

ᓄᐊᑦᓯᓂᐅᑉ ᑕᐃᑲᓂ ᔮᓐᓄᐊᕆ 2013. 

 

c) ᑕᕆᐅᕐᒥᐅᑕᐃᑦ ᐆᒪᔪᐸᐅᔭᑦ ᐃᑭᓕᕐᑕᐅᕙᓐᓂᖏᓐᓂᒃ ᐊᒻᒪᓗ ᐊᓯᐅᔨᔭᐅᓪᓗᑎᒃ ᐃᓕᓐᓂᐊᕐᓯᓐᓈᕐᓂᖅ 

 

ᐃᒪᕐᒥᐅᑕᕐᓂᐊᒐᕐᓂᒃ ᐆᒪᔪᓕᕆᔨ ᐅᖃᐅᓯᒃᑯᑦ ᐅᓂᒃᑳᓚᐅᕐᐳᖅ ᖃᓄᐃᓕᕐᓂᖓᓂᒃ ᐱᓪᓗᒍ ᐱᑕᖃᑐᐃᓐᓇᕆᐊᓕᒃ 

ᑲᑎᒪᔩᑦ ᐊᑐᕐᓗᑎᒃ ᑕᕆᐅᕐᒥᐅᑕᐃᑦ ᐆᒪᔪᐸᐅᔭᑦ ᐃᑭᓕᕐᑕᐅᕙᓐᓂᖏᓐᓂᒃ ᐊᒻᒪᓗ ᐊᓯᐅᔨᔭᐅᓪᓗᑎᒃ 

ᐃᓕᓐᓂᐊᕐᓯᓐᓈᕐᓂᕐᒥᒃ. 

 

ᑲᑎᒪᔩᑦ ᐊᖏᕈᑎᖃᓚᐅᕐᑐᑦ ᑮᓇᐅᔭᕐᑐᕈᑎᖏᓐᓂᒃ ᐃᑭᓕᕐᑕᓂᒃ ᐊᒻᒪᓗ ᐊᓯᐅᔨᔭᓂᒃ ᐃᓕᓐᓂᐊᕐᓯᓐᓈᕐᓂᐅᑉ 

ᐊᑐᕐᑕᐅᓂᐊᕐᑐᖅ ᒫᑦᓯ 2012ᒥ ᑲᑎᒪᓂᕐᒥ, ᐅᑯᓂᖓ ᒪᓕᒋᐊᖃᕐᓗᑎᒃ: 

 

1.  ᐊᓚᒃᑲᕐᑕᐅᓗᑎᒃ ᐱᔭᕆᐊᑭᓪᓕᑎᑦᓯᔩᑦ ᐅᑯᓇᙵᑦ ᓄᓇᕗᑦ ᑐᙵᕕᒃ ᑎᒥᖓᑦ, ᐃᒪᕐᒥᐅᑕᓕᕆᔩᑦ ᑲᓇᑕᒥ, ᐊᒻᒪᓗ 

ᐆᒪᔪᓕᕆᔨᕐᔪᐊᑦ; 

 

2.  ᐋᕿᓱᕐᑕᐅᓗᑎᒃ ᓇᓗᓇᐃᔭᕐᓯᒪᔪᑦ ᐃᓕᓐᓂᐊᕐᓯᓐᓈᕐᓂᕐᒧᑦ ᑮᓇᐅᔭᕐᑐᕈᑏᑦ, ᐱᖃᑕᐅᓂᐊᕐᑐᑦ ᑎᑎᕋᕐᓯᒪᔭᑦ ᐊᒻᒪᓗ 

ᑲᑎᒪᔾᔪᑎᑦᓴᐃᑦ. 

 

3.  ᑐᓂᔭᐅᓗᑎᒃ ᐅᓂᒃᑳᑦ ᐆᒪᔪᓕᕆᔨᕐᔪᐊᓄᑦ ᐃᓗᓕᖃᕐᓗᒋᑦ ᐊᑐᓕᖁᔭᓂᒃ. 

 

ᑭᖑᕐᖓᒍᑦ ᒫᑦᓯᒥ ᑲᑎᒪᓂᐅᑉ, ᑎᑎᕋᕆᐊᖓᕐᑕᑦ ᐃᓕᓐᓂᐊᕐᓯᓐᓈᕐᓂᕐᒧᑦ ᐃᓱᒪᒍᑕᐅᔪᑦ ᑎᑎᕋᕐᑕᐅᓚᐅᕐᑐᑦ 

ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᓐᓄᑦ ᐊᒻᒪᓗ ᑐᓂᔭᐅᓪᓗᑎᒃ ᐅᕗᖓ ᓄᓇᕗᑦ ᑐᙵᕕᑦ ᑎᒥᖓᑦ, ᐃᒪᕐᒥᐅᑕᓕᕆᔩᑦ 

ᑲᓇᑕᒥ, ᐊᒻᒪᓗ ᒐᕙᒪᓐᑯᑦ ᓄᓇᕗᑦᒥ ᐱᓕᕆᒡᕕᖓᑦ ᐊᕙᑎᓕᕆᔩᑦ ᐅᖃᕐᕕᐅᒍᒪᒻᒪᖔᑕ.  ᐃᓱᒪᒍᑕᐅᔪᑦ ᐃᓚᖃᓚᐅᕐᑐᑦ 

ᖃᓄᐃᑦᑐᓪᓚᕆᓐᓂᒃ ᑕᑯᓐᓇᕐᓂᐊᕐᒪᖔᑕ ᐊᒻᒪᓗ ᐃᓱᒪᒋᔭᑦ ᑮᓇᐅᔭᕐᑐᕈᑏᑦ.  ᑕᐃᑲᓂ ᐄᑉᕆᓕᒥ ᐊᐅᓚᑦᓯᖃᑎᒌᑦ 

ᐅᖄᓚᐅᑎᒃᑯᑦ ᑲᑎᒪᓂᖏᓐᓂ ᐅᖃᓕᒪᐅᓯᖃᕐᑐᑎᒃ ᐃᓱᒪᒍᑕᐅᔪᒥᒃ, ᐊᖏᖃᑎᒌᓚᐅᙱᑦᑐᑦ ᖃᓄᖅ ᑲᔪᓯᓂᐊᕐᒪᖔᑦ 

ᐃᓕᓐᓂᐊᕐᓯᓐᓈᕐᓂᖅ.  ᐊᐅᓚᑦᓯᖃᑕᐅᔪᑦ ᐱᕕᑦᓴᖃᒃᑲᓐᓂᕈᒪᓚᐅᕐᑐᑦ ᕿᒥᒡᕈᓗᒋᑦ ᐃᓕᓐᓂᐊᕐᓯᓐᓈᕐᓂᐅᑉ 



ᐋᕿᑦᓯᒪᓂᖓ ᐊᒻᒪᓗ ᑲᒪᒋᔭᐅᓂᐊᕐᑐᑦ, ᑕᐃᒪ ᐅᖓᒡᕙᕆᐊᕐᑕᐅᓚᐅᕐᐳᖅ ᐅᖃᕐᕕᐅᒋᐊᓕᒃ ᐅᕗᖓ ᒪᐃ 11, 2012.  

ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐱᓚᐅᙱᑦᑐᑦ ᑭᐅᔾᔪᑎᓂᒃ ᑎᑭᑦᑎᓪᓗᒍ ᐅᖓᒡᕙᕆᐊᕈᑕᐅᒪᔪᖅ 

ᑐᓂᓯᒋᐊᖃᕐᓂᕐᒥᒃ.  ᐃᖅᑲᓇᐃᔭᕐᑏᑦ ᖃᐅᔨᒐᓱᐊᖏᓐᓇᓚᐅᕐᑐᑦ ᐃᒪᕐᒥᐅᑕᓕᕆᔨᓂᒃ ᑲᓇᑕᒥ ᐊᒻᒪᓗ ᓄᓇᕗᑦ 

ᑐᙵᕕᒃ ᑎᒥᖓᓐᓂᒃ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓴᕐᑎᑦᓯᓚᐅᕐᑐᑦ ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᓐᓂᒃ 

ᑲᑎᒪᑎᓪᓗᒋᑦ ᑭᐅᒍᒫᕐᓂᐊᕋᒥᒃ. 

 

d) PEW ᓯᕐᓈᕐᑏᑦ ᐅᑭᐅᕐᑕᕐᑐᒥ ᐃᖃᓗᓐᓂᐊᕐᓂᕐᒥᒃ ᓄᖃᖓᐅᔾᔨᖁᔨᔪᑦ 

 

ᐃᒪᕐᒥᐅᑕᕐᓂᐊᒐᕐᓂᒃ ᐆᒪᔪᓕᕆᔨ ᐅᖃᓕᒫᓚᐅᕐᑐᖅ ᑐᓴᕋᑦᓴᓂᒃ ᐱᓪᓗᒋᑦ PEW ᓯᕐᓈᕐᑏᑦ ᐅᑭᐅᕐᑕᕐᑐᒥ 

ᐃᖃᓗᓐᓂᐊᕐᓂᕐᒥᒃ ᓄᖃᖓᐅᔾᔨᖁᔨᒍᑎᖓᓂᒃ. 

 

ᐱᒋᐊᕐᑎᓪᓗᒍ ᓯᓚᕐᔪᐊᖅᒥ ᐅᑭᐅᕐᑕᕐᑐᑦ ᐊᒡᕌᒍᖓ ᑲᑎᒪᕕᔾᔪᐊᖁᑕᐅᑎᓪᓗᒍ ᒪᓐᑐᕆᐊᓪᒥ ᐄᑉᕆᓕ 42012, PEW 

ᐊᕙᑖᓂᒃ ᑲᑐᔾᔨᖃᑎᒌᑦ ᐊᓚᒃᑲᐃᓚᐅᕐᒪᑕ ᑎᑎᖅᑲᓂᒃ ᐊᑎᓕᐅᕐᕕᐅᒪᔪᓂᒃ ᐊᒥᓲᓂᕐᓴᓄᑦ 2000 ᖃᐅᔨᒪᕐᑎᒻᒪᕆᓐᓄᑦ 

67ᓂ ᓄᓇᕐᔪᐊᓂ ᐅᖃᕐᓯᒪᔪᑦ ᓄᖃᖓᐅᔾᔭᐅᖁᓪᓗᒋᑦ ᑮᓇᐅᔾᔭᑦᓴᕈᑎᒋᓗᒋᑦ ᐃᖃᓗᓐᓂᐊᒐᐃᑦ ᐅᑭᐅᕐᑕᕐᑐᒥ.  

ᓄᖃᖓᐅᔾᔨᖁᔨᓂᖅ ᐃᓱᒪᒋᔭᐅᔪᖅ ᐅᔾᔨᑐᑦᓯᐊᕐᓗᓂ ᑲᒪᒍᓯᐅᒋᐊᖓ ᐱᑕᖃᓕᓚᐅᙱᓐᓂᖓᓂ ᖃᐅᔨᓴᕐᓂᕐᔪᓂᒃ 

ᐆᒪᔪᕐᓂᒃ ᐊᒻᒪᓗ ᓄᖒᑦᓯᕙᓪᓕᐊᖏᓪᓗᓂ ᐃᖃᓗᓐᓂᐊᒐᕐᓂᒃ ᓇᓕᖏᓐᓂ ᓯᑯᖃᐃᓐᓇᕐᐸᓚᐅᕐᑐᑦ.  ᓄᑖᑦ ᐃᒪᐃᑦ 

ᐊᓚᒃᑲᐸᓪᓕᐊᒻᒪᑕ ᐅᑭᐅᕐᑕᕐᑐᒥ (ᐃᓚᐅᓪᓗᑎᒃ “ᐃᒪᕕᒻᒦᑦᑐᑦ”, ᐅᕝᕙᓘᓐᓃᑦ ᐊᖏᓂᕐᓴᖅ 444200 ᐃᒪᕕᒃᒥ ᒪᐃᓕᓂᒃ 

ᐃᑭᕐᒥ) ᑕᒪᓐᓇ ᑐᕌᕈᓐᓇᕐᒪᑦ ᐊᓯᔾᔨᕐᓂᖏᓐᓂᒃ ᐃᖃᓗᐃᑦ ᓇᒦᓐᓂᖏᑕ, ᐅᒥᐊᓄᑦ ᐊᑐᐃᓐᓇᐅᓕᕐᓗᑎᒃ, ᐊᒻᒪᓗ 

ᐃᖃᓗᓐᓂᐊᕈᓯᐅᕙᑦᑐᑦ.  ᑭᖑᕐᖓᒍᑦ ᑖᒃᑯᐊ ᑐᓴᕐᑎᑦᓯᒍᑏᑦ, ᐃᓐᓇᑐᖃᐅᓂᕐᓴᓂ ᑲᑎᒪᔨᐅᖃᑕᖅ ᑎᐊᓇᔅ ᐹᑐᕐᓴᓐ 

ᑐᓴᕐᑎᑦᓯᓚᐅᕐᑐᖅ ᐆᒪᔪᓕᕆᔨᕐᔪᐊᓂᒃ.  ᑭᖑᕐᖓᒍᑦ ᐊᓚᒃᑲᐃᓚᐅᕐᑐᖅ ᑎᑎᖅᑲᓂᒃ ᐅᖃᕐᓯᒪᔪᓂᒃ ᑕᒪᓐᓇ 

ᐃᖃᓗᓐᓂᐊᕐᓂᖅ ᐱᒻᒪᕆᐅᒻᒪᑦ ᐃᓄᓐᓄᑦ, ᐊᒻᒪᓗ ᐆᒪᔪᓕᕆᔨᕐᔪᐊᑦ ᑐᓴᕐᕕᐅᒐᓱᐊᕐᓂᖏᒻᒪᑕ.  ᐆᒪᔪᓕᕆᔨᕐᔪᐊᑦ 

ᐱᑕᖃᙱᑦᑐᑦ ᑎᑎᕋᕐᓯᒪᔪᓂᒃ ᑐᓴᕐᕕᐅᒐᓱᐊᕐᓂᕐᒪᖔᕐᒥᒃ ᑕᒪᑦᓱᒧᖓ ᐊᑎᓕᐅᕐᕕᐅᒪᔪᒧᑦ, ᑭᓯᐊᓂ ᐱᓚᐅᕐᑐᑦ 

ᐅᓂᒃᑳᖏᓐᓂᒃ ᐃᒪᕐᒥᐅᑕᓕᕆᔩᑦ ᑲᓇᑕᒥ 44442010ᒥ ᐱᑕᖃᑐᐃᓐᓇᕆᐊᖃᕐᒪᑦ ᓯᕗᓂᑦᑎᓐᓂ ᐊᓯᔾᔨᕈᑎᓂᒃ 

ᐊᐅᓚᑦᓯᒍᑎᓄᑦ ᐃᒪᕕᒃᒥ ᐃᖃᓗᓐᓂᐊᒐᕐᓂᒃ.  ᑕᐃᑦᓱᒪᓂ, ᐃᒪᕐᒥᐅᑕᓕᕆᔩᑦ ᑲᓇᑕᒥ ᐅᖃᓚᐅᕐᑐᑦ ᐃᒫᒃ ᑲᓇᑕ 

ᐃᑲᔪᕐᑐᖏᒻᒪᑦ ᓄᖃᖓᐅᔾᔭᐅᖁᔭᒥᒃ. 

 

e) ᑐᓂᐅᖃᐃᓂᕐᒧᑦ ᐊᑐᐊᒐᐃᑦ 

 

ᐃᒪᕐᒥᐅᑕᕐᓂᐊᒐᕐᓂᒃ ᐆᒪᔪᓕᕆᔨ ᐊᑐᓚᐅᕐᐳᖅ ᐅᓂᒃᑳᕈᒻᒥᒃ ᐊᒻᒪᓗ ᐊᑭᓐᓇᕐᒥ ᐊᓚᒃᑲᐅᒪᒍᒻᒥᒃ ᑐᓴᕐᑎᑦᑐᒋᑦ ᑲᑎᒪᔩᑦ 

ᑖᑦᓱᒥᖓ ᐃᓱᒪᓕᐅᕈᑕᐅᒋᐊᓕᒻᒥᒃ. 

 

ᑕᐃᒫᒃ ᑐᓂᔭᐅᒋᐊᙵᓚᐅᕐᒪᑦ ᑕᐃᑲᓂ ᒫᑦᓯ 2012 ᑲᑎᒪᓂᕐᒥ, ᐱᔭᕆᐊᑭᓪᓕᑎᑦᓯᔩᑦ ᐋᕿᑦᑕᐅᓚᐅᕐᑐᑦ ᐅᑯᐊᖑᓪᓗᑎᒃ 

ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ ᐊᒻᒪᓗ ᒪᒡᕉᒃ ᐃᒪᕐᒥᐅᑕᕐᓂᐊᒐᕐᓂᒃ ᖃᐅᔨᒪᔩᑦ ᑲᑎᒪᔨᕋᓛᓄᑦ ᐃᓚᐅᔪᑦ.  ᑖᒃᑯᐊ 

ᐱᔭᕆᐊᑭᓪᓕᑎᑦᓯᔩᑦ ᐱᔭᕇᕐᓯᒪᓕᕐᑐᑦ ᐃᓱᒪᒋᔭᓂᒃ ᐋᕿᒋᐊᕈᑎᓂᒃ ᐅᑯᓄᖓ ᐆᒪᔪᓕᕆᔨᕐᔪᐊᑦ ᑐᓂᐅᖃᐃᓂᕐᒧᑦ 

ᐊᑐᐊᒐᖏᑦ ᒪᑯᓂᖓ ᑮᓇᐅᔾᔭᑦᓴᕈᑎᒋᓗᒋᑦ ᑕᕆᐅᕐᒥᒃ ᐃᒪᕐᒥᐅᑕᕐᓂᐊᒐᐃᑦ (ᑐᓂᐅᖃᐃᓂᕐᒧᑦ ᐊᑐᐊᒐᐃᑦ).  

ᑐᓴᕐᕕᖃᕋᓱᐊᕐᓂᖅ ᐊᐅᓚᑦᓯᖃᑕᐅᔪᓂᒃ ᐊᒻᒪᓗ ᐃᖃᓗᓐᓂᐊᕐᑎᓂᒃ ᐱᔭᕇᕐᓯᒪᓕᕐᑐᖅ ᐊᑯᕐᖓᓂ 2010 ᐊᒻᒪᓗ 

2012. 

 

ᖃᐅᔨᓇᕐᑐᑦ ᐊᓯᔾᔨᕈᑏᑦ ᐋᕿᒋᐊᕐᑕᐅᒪᔪᓄᑦ ᐊᒻᒪᓗ ᐃᓱᒪᒋᔭᓄᑦ ᓄᑖᓄᑦ ᑐᓂᐅᖃᐃᓂᕐᒧᑦ ᐊᑐᐊᒐᐃᑦ ᐃᓚᖃᕐᐳᑦ: 

 

 ᐊᖏᔪᒥᒃ ᐊᒃᓱᕈᐊᑦ ᐃᓄᐃᓴᓪᓕᒋᐊᕐᑐᒋᑦ ᐊᑐᙱᓐᓂᖏᑦ ᓇᒥᓕᒫᖅ ᑎᑎᖅᑲᓂ ᐊᒻᒪᓗ ᓄᑖᙳᕆᐊᕐᑐᒋᑦ 

ᐃᓗᓕᖏᑦ ᐊᓚᒃᑲᐃᓯᒪᓂᕐᓴᐃᑦ ᒫᓐᓇ ᐃᓗᓕᖏᓐᓂᒃ ᓄᓇᕗᑦᒥ ᑮᓇᐅᔾᔭᑦᓴᕈᑎᒋᓗᒋᑦ ᑕᕆᐅᕐᒥᒃ 

ᐃᒪᕐᒥᐅᑕᕐᓂᐊᒐᐃᑦ; 

 ᐋᕿᓱᕐᑕᐅᓂᖏᑦ ᐱᑕᖃᕆᐊᓖᑦ ᑲᙳᓇᕐᑐᒥᒃ ᓴᐳᒻᒥᒍᑏ ᐊᒻᒪᓗ ᑲᒪᒋᔭᕆᐊᓕᖏᑦ ᐅᑯᐊ 

ᐃᒪᕐᒥᐅᑕᕐᓂᐊᒐᕐᓂᒃ ᖃᐅᔨᒪᔩᑦ ᑲᑎᒪᔨᕋᓛᑦ.  ᑖᒃᑯᐊ ᐃᓚᒋᓕᐅᑎᔪᑦ ᑐᑭᓯᓇᑦᓯᐊᕐᑐᒥᒃ ᐅᖃᕐᓯᒪᔪᑦ 

ᒪᓕᒐᕐᑎᒍᑦ ᐱᓕᕆᐊᖑᒋᐊᓕᓐᓂᒃ ᐅᑯᓄᖓ ᐃᒪᕐᒥᐅᑕᕐᓂᐊᒐᕐᓂᒃ ᖃᐅᔨᒪᔩᑦ ᑲᑎᒪᔨᕋᓛᑦ ᐱᓯᒪᓗᒍ 

ᐊᓯᖅᑯᒋᐊᖃᙱᑦᑐᖅ ᑲᙳᓇᒃᑲᓂᖅ ᐱᓪᓗᒋᑦ ᑲᙳᓇᕐᑐᑦ ᑎᑎᖅᑲᑦ ᐊᒻᒪᓗ ᑐᓴᕋᑦᓴᑦ, ᑕᒪᒃᑭᓐᓂ ᐃᓚᐅᔪᑦ 



ᐊᑕᓂᖏᓐᓂ ᐊᒻᒪᓗ ᑭᖑᕐᖓᒍᑦ ᐊᑕᓂᖏᑦ ᐊᓂᒍᕐᓯᒪᓕᕐᑎᓪᓗᒋᑦ (ᑕᑯᒍᒃ ᐃᓚᖓ 5, ᐊᒻᒪᓗᑦᑕᐅᖅ ᐃᓚᖓ 

5 ᐊᒻᒪᓗ ᐊᑐᐊᒐᐃᑦ I ᐊᒻᒪᓗ II ᐅᕙᓂ ᐅᐃᒍᖓ A). 

 ᐃᓱᒪᒋᔭᑦ ᐊᒡᕌᒍᑕᒫᑦ ᓇᓗᓇᐃᔭᐅᑏᑦ ᐅᓂᒃᑳᑦ - ᑎᑎᕋᕐᑕᖏᑦ ᐃᒪᕐᒥᐅᑕᓕᕆᔩᑦ ᐊᒻᒪᓗ ᐃᖏᒡᕋᔪᑎᓕᕆᔩᑦ 

ᑲᓇᑕᒥ - ᑕᑯᓐᓇᓗᐊᕐᑐᑦ ᐅᑯᓂᖓ “ᐱᑕᖃᕆᐊᖃᓪᓚᕆᑦᑐᑦ ᐃᑉᐱᒍᓱᑦᓯᐊᕐᓗᓂ ᑲᒪᔨᐅᓂᕐᒥᒃ”.  ᑖᒃᑯᐊ 

ᓇᓗᓇᐃᔭᐅᑏᑦ ᐅᓂᒃᑳᑦ ᑲᒪᒋᔭᐅᓂᐊᕐᑐᑦ ᐅᑯᓇᙵᑦ ᐃᒪᕐᒥᐅᑕᕐᓂᐊᒐᕐᓂᒃ ᖃᐅᔨᒪᔩᑦ ᑲᑎᒪᔨᕋᓛᑦ ᐊᒻᒪᓗ 

ᐆᒪᔪᓕᕆᔨᕐᔪᐊᑦ ᕿᒥᒡᕈᓕᕈᑎᒃ ᑕᒪᒃᑭᓐᓂ ᑐᓂᐅᖃᒐᕐᓂᒃ ᐱᒐᓱᐊᕈᑎᓂᒃ ᐊᒻᒪᓗ ᐊᒡᕌᒍᒧᑦ ᐅᓂᒃᑳᓂᒃ 

(ᑕᑯᒃᑭᑦ ᐃᓚᖏᑦ 5, 5 ᐊᒻᒪᓗ 55, ᐊᒻᒪᓗᑦᑕᐅᖅ ᐅᐃᒍᖏᑦ 2 ᐊᒻᒪᓗ 3). 

 ᐋᕿᒋᐊᕈᑏᑦ ᐅᑯᓄᖓ “ᐱᑕᖃᕆᐊᖃᓪᓚᕆᑦᑐᑦ ᐃᑉᐱᒍᓱᑦᓯᐊᕐᓗᓂ ᖃᒪᔨᐅᓂᕐᒥᒃ” (ᐃᓚᖓ 56) 

ᑐᙵᕕᖃᕐᑐᖅ ᑭᐅᔾᔪᑎᖏᓐᓂᒃ ᐅᑯᐊ ᐃᒪᕐᒥᐅᑕᓕᕆᔩᑦ ᑲᓇᑕᒥ ᐊᒻᒪᓗ ᐃᖃᓗᓐᓂᐊᕐᑏᑦ. 

 ᐋᕿᒋᐊᕐᓯᒪᔪᑦ “ᕿᒥᒡᕈᓗᓂ ᑎᑎᕋᕐᕕᒃᓴᑦ ᑐᓂᐅᖃᒐᕐᓄᑦ ᑐᑭᒧᐊᕈᑏᑦ”, ᐱᑕᖃᕐᑐᑦ ᐊᒥᓲᓂᕐᐹᓂᒃ 

ᓈᓴᐅᑎᑖᖑᒍᓐᓇᕐᑐᓂᒃ ᐱᑕᖃᕐᑐᑦ ᐊᑐᓂᑦ ᐃᓚᕈᓯᖏᓐᓂ ᐅᑯᐊ ᑐᓂᐅᖃᒐᕐᓄᑦ ᑐᑭᒧᐊᕈᑏᑦ (ᑕᑯᒍᒃ ᐃᓚᖓ 

7 ᐊᒻᒪᓗ ᐊᐃᒍᖓ D).  ᐊᒡᒍᕐᓯᒪᓂᖏᑦ ᓈᓴᐅᑏᑦ ᐱᒻᒪᕆᐅᔪᓂ ᐃᓚᕈᓯᖏᓐᓂ ᐊᓯᔾᔨᓚᐅᙱᑦᑐᑦ.  

ᓈᓴᐅᑎᓕᕐᓱᐃᒍᑏᑦ ᐋᕿᒋᐊᕐᑕᐅᓚᐅᕐᑐᑦ ᐊᔾᔨᒌᔾᔫᒥᓂᕐᓴᐅᓪᓗᒋᑦ ᑕᒪᒃᑯᐊ ᓈᓴᐅᑎᑖᕈᑏᑦ, ᐊᒻᒪᓗ 

ᒥᑭᓪᓕᒋᐊᕐᑐᒍ ᐃᖅᑲᕐᓴᕈᑏᑦ ᐊᒻᒪᓗ ᒪᒡᕈᐃᓕᖓᒍᑏᑦ.  ᐊᓯᔾᔨᕈᑏᑦ ᐃᓚᖃᕐᑐᑦ ᐅᕿᓪᓕᕙᓪᓕᑎᑦᑐᖏᑦ 

ᐅᒥᐊᕐᔪᐊᑦ ᐅᓯᒍᓐᓇᕐᑕᖏᑦ, ᐃᓕᓴᕆᓗᒍ ᐃᖃᓗᓕᕆᒡᕖᑦ ᐊᐅᓚᓂᖏᑦ, ᐅᖁᒪᐃᓐᓂᓯᐅᕐᑐᒋᑦ ᐱᑕᖃᕐᑐᑦ 

ᐊᑐᕐᑐᒋᑦ ᐱᒻᒪᕆᐅᓂᖏᑦ, ᐲᕐᑐᒍ ᐅᖃᐅᓯᖃᕐᓯᒪᔪᖅ ᕿᓂᕐᓗᓂ ᐃᖃᓗᓐᓂᐊᒐᕐᓂᒃ ᑮᓇᐅᔭᑦ 

(ᐃᓱᒪᕐᓱᕈᑕᐅᔪᖅ ᑮᓇᐅᔭᖅ), ᐃᓚᓪᓗᒋᑦ ᓈᓴᐅᑎᓂᒃ ᐃᑲᔪᕐᑎᒌᓐᓂᖏᓐᓂᒃ ᑕᒪᒃᑯᐊ ᐃᖃᓗᓐᓂᐊᕐᑏᑦ, 

ᐊᒻᒪᓗ ᐊᓚᒃᑲᐅᒪᑎᒐᓱᐊᕐᑐᒍ ᐱᓕᕆᒡᕕᐅᔪᑦ ᐸᕐᓇᒍᑎᖏᑦ.  ᐃᓱᒪᒋᔭᐅᓂᖏᑦ ᖃᑦᓯᐅᒻᒪᖔᑕ 

ᐃᖅᑲᓇᐃᔭᕐᑏᑦ ᐊᒻᒪᓗᑦᑕᐅᖅ ᑮᓇᐅᔭᑦ ᐊᑐᕐᑕᑦ ᐃᓚᒋᓕᐅᔾᔭᐅᓚᐅᕐᒥᔪᖅ ᕿᒥᒡᕈᒍᑎᓄᑦ. 

 ᐃᓚᒋᓚᐅᕐᑕᖓ ᐅᓇ “ᒥᑭᓂᕐᓴᓄᑦ ᐅᒥᐊᕐᓄᑦ ᐃᖃᓗᓐᓂᐊᒐᐃᑦ ᐱᕙᓪᓕᐊᔭᐅᓂᖏᑦ” ᐊᑕᖏᑦᑐᒍ 

ᐲᕐᑕᐅᓚᐅᕐᑐᖅ, ᐅᑕᖅᑭᐅᔾᔭᐅᓪᓗᓂ ᓈᒻᒪᑦᑐᕐᑕᖃᓕᕐᐸᑦ ᐃᖃᓗᓕᕆᒡᕕᓐᓂᒃ ᓴᓇᔭᐅᕙᓪᓕᐊᔪᓂᒃ ᐃᓗᐊᓂ 

ᓄᓇᕗᑦ. 

 ᐃᓚᖓ ᐱᔾᔪᑎᓕᒃ “ᓄᑦᑎᕐᓯᓂᖅ ᓄᓇᕗᑦᒥ ᑐᓂᐅᖃᒐᕐᓂᒃ” ᐃᓚᒋᓕᐅᔾᔭᐅᓚᐅᕐᑐᖅ (ᐃᓚᖓ 9).  

ᐊᑕᐃᓐᓇᕐᑐᓂᒃ ᓄᑦᑎᕐᓯᓂᖅ ᑐᓂᐅᖃᒐᕐᓂᒃ ᐃᑕᖃᕆᐊᖃᙱᑦᑐᖅ.  ᐊᑕᑲᐃᓐᓇᕐᓂᐊᕐᑐᒥᒃ ᓯᓚᑖᓄᑦ 

(ᓯᓚᑖᓂ ᓄᓇᕗᑦ) ᐊᒻᒪᓗ ᐊᑕᑲᐃᓐᓇᕐᓂᐊᕐᑐᒥᒃ ᐃᓗᐊᓂ (ᐃᓗᐊᓂ ᓄᓇᕗᑦ) ᐱᑕᖃᕆᐊᓖᑦ 

ᓇᓗᓇᐃᔭᕐᑕᐅᕗᑦ. 

 ᐃᓚᖓᓂᒃ ᐃᓕᓯᔪᖃᓚᐅᕐᑐᖅ ᐃᒪᐃᑦᑐᒥᒃ “ᓄᑖᑦ ᑐᓂᐅᖃᒐᐃᑦ ᒪᑯᓂᖓ ᑮᓇᐅᔾᔭᑦᓴᕈᑎᒋᓗᒋᑦ 

ᐃᒪᕐᒥᐅᑕᕐᓂᐊᒐᕐᓂᒃ ᑐᓂᐅᖃᒐᕐᓂᒃ” (ᐃᓚᖓ 10) ᐊᓚᒃᑲᐅᒪᑦᓯᔪᖅ ᐱᕕᑦᓴᕐᓯᐊᖑᓂᕐᐹᓂᒃ ᓄᑖᓄᑦ 

ᐱᒐᓱᐊᕐᑐᓄᑦ ᐱᓂᕐᒥᒃ ᑐᓂᐅᖃᒐᕐᓂᒃ. 

 ᓄᑖᖅ “ᐊᒡᕌᒍᒐᓴᓐᓄᑦ ᑐᓂᐅᖃᒐᐃᑦ” ᐃᓚᖓ ᐃᓚᒋᓕᐅᔾᔭᐅᓯᒪᔪᖅ, ᐱᑕᖃᕐᑐᖅ ᐃᓱᒪᒋᔭᓂᒃ ᑕᓪᓕᒪᓄᑦ 

ᐊᒡᕌᒍᓄᑦ ᑐᓂᐅᖃᒐᐃᑦ ᐊᑯᓂᐅᓂᖃᕐᓗᑎᒃ, ᐊᒻᒪᓗᑦᑕᐅᖅ ᑲᒪᒋᔭᓖᑦ ᐊᒃᓱᕈᕐᓇᕐᑐᓂᒃ ᑐᓂᐅᖃᒐᐃᑦ 

ᐊᒥᓱᕈᕆᐊᕐᓂᕐᐸᑕ ᐊᒻᒪᓗ ᐃᓄᐃᓴᓪᓕᒋᐊᕐᓂᕐᐸᑕ ᑕᒫᓂ ᑕᓪᓕᒪᓂ ᐊᒡᕌᒍᓂ ᐊᑯᓂᐅᓂᓕᒻᒥ (ᐃᓚᖓ 12 

ᐊᒻᒪᓗ ᐅᐃᒍᖓ 2).  ᑕᓪᓕᒪᓄᑦ ᐊᒡᕌᒍᓄᑦ ᐊᒡᕌᒍᒐᓴᓐᓄᑦ ᑐᓂᐅᖃᒐᐃᑦ ᐱᐅᒋᔭᐅᓂᕐᓴᑦ ᐃᖃᓗᓐᓂᐊᕐᑎᓄᑦ 

ᓱᒡᕋᑦᑕᓗᐊᕈᑕᐅᙱᒻᒪᑕ ᐱᓕᕆᒡᕕᐅᔪᑦ ᐸᕐᓇᒍᑎᖏᓐᓄᑦ, ᐊᒻᒪᓗᑦᑕᐅᖅ ᐃᒪᕐᒥᐅᑕᓕᕆᔨᓄᑦ ᑲᓇᑕᒥ ᐊᑖᒍᑦ 

ᓄᑖᑦ ᐃᒪᕐᒥᐅᑕᕐᓂᐊᒐᕐᓂᒃ ᓄᑖᙳᕆᐊᕈᑏᑦ ᐱᒋᐊᕐᑕᖏᑦ. 

 ᐊᓯᐊᑦᑕᐅᖅ ᓄᑖᖅ ᐃᓚᖓ, “ᑐᓂᐅᖃᒐᕐᓂᒃ ᐋᕿᑦᓱᐃᒋᐊᕈᑏᑦ”, ᐅᖃᕐᓯᒪᔪᑦ ᐊᑐᓕᕐᑕᐅᓗᓂ ᐊᑐᕐᓂᓕᒻᒥᒃ 

ᑲᒪᒍᓯᐅᔪᖅ ᐋᕿᑦᓱᕆᐊᕐᓗᒋᑦ ᑐᓂᐅᖃᒐᕐᓄᑦ ᖃᖏᐅᑎᒍᑏᑦ (ᐃᓚᖓ 13). 

 ᐱᔭᕆᐊᑭᓪᓕᑎᑦᓯᔩᑦ ᐃᓚᒋᓕᐅᔾᔨᒐᓱᐊᓚᐅᕐᒥᔪᑦ ᓄᑦᑎᕐᑕᐅᒍᓐᓇᕐᓂᖏᓐᓄᑦ ᑲᒪᒍᓯᕐᓂᒃ ᑕᙵᕕᒋᓗᒋᑦ 

ᐃᖃᓗᓐᓂᐊᕐᑏᑦ ᑕᐃᑲᓂ ᕖᕝᕗᐊᕆ 2012 ᐃᓕᓐᓂᐊᕐᓯᓐᓈᕐᓂᖏᓐᓂ, ᑭᓯᐊᓂ ᑖᓐᓇ ᐲᕐᑕᐅᓚᐅᕐᑐᖅ 

ᑐᙵᕕᒋᓪᓗᒋᑦ ᐊᑭᓂᐊᕈᑎᖏᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ. 

 “ᑐᓂᐅᖃᒐᕐᓂᒃ ᐱᒐᓱᐊᕈᑏᑦ” ᑲᒪᒍᓯᐅᔪᑦ ᐊᒻᒪᓗ ᐱᕙᓪᓕᐊᔭᐅᓂᖏᑦ ᐊᒻᒪᓗ ᑐᓂᔭᐅᓂᖏᑦ ᒪᑯᐊ “ᐊᒡᕌᒍᒧᑦ 

ᐅᓂᒃᑳᑦ” ᑕᒪᒃᑮᑦ ᑲᒪᒋᔭᐅᔪᑦ ᐅᕙᓂ ᑐᓂᐅᖃᐃᓂᕐᒧᑦ ᐊᑐᐊᒐᐃᑦ ᐊᒻᒪ ᐃᓚᖏᓐᓂ ᒪᓕᒃᑕᐅᒋᐊᓕᓐᓂ 

(ᑕᑯᒍᒃ ᐃᓚᖓ 14 ᐊᒻᒪᓗ ᐅᐃᒍᖏᑦ 1, 2 ᐊᒻᒪᓗ 3) 

 

ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐊᑐᓕᖁᔨᓚᐅᕐᒥᔪᑦ ᑲᑎᒪᔩᑦ ᐊᖏᖁᓪᓗᒋᑦ ᑎᓴᒪᒃᑲᓂᕐᓂᒃ ᐊᑐᓕᖁᔭᓂᒃ 

ᓇᓗᓇᐃᕐᑕᐅᒪᒧᓂᒃ ᑕᒡᕙᓂ ᐋᕿᒋᐊᕐᓯᒪᔪᓂ ᑎᑎᕋᕐᓯᒪᓂᖏᑦ ᐅᑯᐊ ᑐᓂᐅᖃᐃᓂᕐᒧᑦ ᐊᑐᐊᒐᐃᑦ. 

 



ᐃᓱᒪᓕᐅᕈᑦ ᐊᖏᕐᑕᐅᒋᐊᖃᕐᓂᖏᓐᓄᑦ ᐋᕿᒋᐊᕐᓯᒪᔪᑦ ᐃᓱᒪᒋᔭᑦ ᐊᒻᒪᓗ ᓄᑖᑦ ᑐᓂᐅᖃᐃᓂᕐᒧᑦ ᐊᑐᐊᒐᐃᑦ 

ᐅᖓᒡᕙᕆᐊᕐᑕᐅᓚᐅᕐᐳᖅ ᐅᕗᖓ ᑲᙳᓇᕐᑐᒃᑯᑦ ᑲᑎᒪᓂᖅ 005-2012. 

 

6)  ᐅᓪᓗᖓ ᐊᒻᒪᓗ ᓇᒦᓐᓂᖓ ᑭᖑᓪᓕᕐᒥᒃ ᑲᑎᒪᓂᐅᑉ - ᓰᑎᒻᐱᕆ 2012 

 

ᐊᓯᖏᑦ ᐊᒡᒋᕐᑐᑦ ᐱᒻᒪᕆᐅᔪᑦ ᐅᓪᓗᖏᑦ ᐅᖃᕐᑕᐅᓚᐅᕆᕗᑦ.  ᑲᑎᓯᒪᔪᑦ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ 

ᐸᕐᓇᒍᑏᑦ ᐊᓪᓚᙳᐊᓂᒃ ᑭᒃᑯᓕᒫᓂᒃ ᓈᓚᑦᑎᑦᓯᒍᑕᐅᓂᖓ ᐃᓂᓕᐅᕐᑕᐅᓚᐅᕐᐳᖅ ᐅᕗᖓ ᔪᓚᐃ 24-26, 2012 

ᐃᖃᓗᓐᓂ. 

 

ᐊᓐᓇᐅᒪᔾᔪᑕᐅᒋᐊᓖᑦ ᖃᓄᐃᓪᓗᐊᕐᓂᖏᑦ (ᐊᓐᓇᐅᒪᔾᔪᑕᐅᒋᐊᓖᑦ) ᕿᓚᓗᒐᐃᑦ, ᐊᓪᓚᙳᐊᑦ ᐊᒻᒪᓗ ᐊᐃᕖᑦ 

ᑭᒃᑯᓕᒫᓂᒃ ᓈᓚᑦᑎᑦᓯᒍᑕᐅᓂᖏᑕ ᐅᓪᓗᖏᑦ ᐅᕗᖓ ᓰᑎᒻᐱᕆ. 

 

ᐅᖃᕐᑐᖃᓚᐅᕐᐳᖅ ᐃᒫᒃ ᑭᖑᓪᓕᕐᒥᒃ ᓇᓪᓕᐅᓯᒪᔪᒥᒃ ᑲᑎᒪᓂᖅ ᐊᑐᕐᑕᐅᓗᓂ ᑭᖑᓂᐊᒍᑦ ᐊᓐᓇᐅᒪᔾᔪᑕᐅᒋᐊᓖᑦ 

ᖃᓄᐃᓪᓗᐊᕐᓂᖏᓐᓂᒃ ᓈᓚᑦᑎᑦᓯᓂᐅᑉ ᐅᓪᓗᖏᑕ ᓰᑎᒻᐱᕆᒥ. 

 

ᑲᑎᒪᔩᑦ ᓂᕈᐊᓚᐅᕐᐳᑦ ᐊᖏᕈᒪᓪᓗᒋᑦ ᓰᑎᒻᐱᕆ 8, 10, ᐊᒻᒪᓗ 13, 2012 ᐅᓪᓗᕆᓗᓂᒋᑦ ᑭᖑᓪᓕᕐᒥᒃ 

ᓇᓪᓕᐅᓯᒪᔪᒥᒃ ᑲᑎᒪᓂᐅᑉ. (ᐱᖁᔨᕗᖔᕈᑦ RM2012-     ) 

 

7)  ᓄᖅᑲᕐᑐᑦ ᐊᒻᒪᓗ ᒪᑐᓯᒍᑦ ᑐᑦᓯᐅᑦ 

 

ᑲᑎᒪᔩᑦ ᓂᕈᐊᓚᐅᕐᐳᑦ ᐱᒋᐊᕐᑎᑦᓯᒍᒻᒥᒃ ᓄᖅᑲᖁᓕᕐᑐᒍ ᑲᑎᒪᓂᖅ. 

 
  



ᓇᓪᓕᐅᓯᒪᔪᒥᒃ ᑲᑎᒪᓂᖅ 002-2012 ᐱᖁᔨᕗᖔᕈᑏᑦ 

 

ᐱᖁᔨᕗᖔᕈᑦ RM2012-     :  ᐋᕿᑦᑕᐅᕗᖅ ᐃᒫᒃ ᑲᑎᒪᔩᑦ ᐊᖏᕐᓗᑎᒃ ᑲᑎᒪᔾᔪᑎᑦᓴᓂᒃ. 

 

ᐱᒋᐊᕐᑎᑦᓯᔪᖅ: ᒫᓇᓯ ᐊᐅᓪᓚᕿᐊᖅ ᐊᐃᑉᐲᔪᖅ: ᕋᐃᒪᓐ ᓂᖏᐅᑦᓯᐊᖅ 

ᑲᔪᓯᔪᖅ  ᐅᓪᓗᖓ: ᔫᓂ 11, 2012 

 

ᐱᖁᔨᕗᖔᕈᑦ RM2012-     :  ᐋᕿᑦᑕᐅᕗᖅ ᐃᒫᒃ ᑲᑎᒪᔩᑦ ᓇᓗᓴᐃᕐᓯᓗᑎᒃ ᑭᖑᓪᓕᕐᒥᒃ ᓇᓪᓕᐅᓯᒪᔪᒥᒃ 

ᑲᑎᒪᓂᖅ ᐊᑐᕐᑕᐅᓂᐊᕆᐊᖓ ᐃᖃᓗᓐᓂ ᑭᖑᓪᓕᕐᒥ ᐱᓇᓱᐊᕈᓯᖓᓂ ᓰᑎᒻᐱᕆᐅᑉ. 

 

ᐱᒋᐊᕐᑎᑦᓯᔪᖅ: ᕋᐃᒪᓐ ᓂᖏᐅᑦᓯᐊᖅ ᐊᐃᑉᐲᔪᖅ: ᒫᓇᓯ ᐊᐅᓪᓚᕿᐊᖅ 

ᑲᔪᓯᔪᖅ  ᐅᓪᓗᖓ: ᔫᓂ 11, 2012 

 

ᐱᖁᔨᕗᖔᕈᑦ RM2012-     :  ᐋᕿᑦᑕᐅᕗᖅ ᐃᒫᒃ ᑲᑎᒪᓂᖅ ᓄᖃᖁᓕᕐᑐᒍ. 

 

ᐱᒋᐊᕐᑎᑦᓯᔪᖅ: ᒫᓇᓯ ᐊᐅᓪᓚᕿᐊᖅ ᐊᐃᑉᐲᔪᖅ: ᕼᐋᕆ ᕙᓚᐅᕋᑎ 

ᑲᔪᓯᔪᖅ  ᐅᓪᓗᖓ ᔫᓂ 11, 2012 

 
 


